O’r Diwygiwr Mawrth 1840

HANESION CARTREFOL. 
Chwefror 20, 1840, urrddwyd y Brawd Lemuel Smith, trwy weddi ac arddodiad dwylaw yr henuriaid, yn weinidog yr Eglwys Gynnulleidfaol yn cyfarfod yn y Taihirion, ger Llandaf, Morganwg.
Traddodwyd y gyn-araeth , gan W. Jones, Penybont; siars y gweinidog, gan T. Hughes, Dowlais, Athraw yr urddedig ; ac eiddo'r eglwys, gan H. Jones, Tredegar ; holwyd y gofynìon, a derbyniwyd y cyffes gan L Powell, Caerdydd ; a dyrchafwyd yr urdd-weddi, gan D. Jones, Clydach, cyn-weinidog yr eglwys.
Traddodwyd amryw ddarlithiau gwerthfawr ar wahanol destunau gan amrywiol weinidogion ereill, yn gystal y dydd hwnw, a'r un blaenorol.
Dymunir fod yr undeh hwn yn barhaus.ac yn dra bendithiol ei effeithiau. 

Cytunwyd yn unfrydol gan y gweinidogion cyd-ddrychol— Fod Cyfarfod Chwarterol y Dosbarth Dwyreiniol o sir Forgannwg, yn cyrhaedd o Ddowlais hyd Ogwy ; (a'r hwn yn flaenorol a berthynai i Gyfundeb Mynwy,) i gael ei gynnal yng 'Nghraig- y-bargod, ar y Mercher a'r Iau cyntaf yn Mai nesaf; y gynhadledd i ddechreu am 12 y dydd cyntaf; dysgwylir i'r holl weinidogion perthynol i'r Cyfarfod ddyfod ynghyd yn brydlawn. Dysgwylir hefyd i Mr. Powel, Caerdydd, draddodi pregeth ar y pwys a'r buddioldeb o ymddyddanion crefyddol. Os bydd rhyw gyfnewidiad yn amser y cyfarfod yn anghenrheidiol, rhoddir hysbysiad prydlawn, a hyny, trwy gyfrwng y Diwígiwr. 
Penybont. W. Jones, Ysgrifenydd. 
